
Description

Rezart Beka

Né jetén e njé besimtari, preokupimi parésor éshté Islami. Feja éshté njé amanet | dorés sé paré, té
cilin cdo besimtar éshté i urdhéruar ta pérmbushé né ményré sa mé té ploté dhe té vetédijshme.
Besimi dhe pérsosja e tij éshté “obsesioni” sublim, né té cilin ¢gdo besimtar éshté thirrur t& marré pjesé
né ményré individuale. Por, ményrat qé myslimanét pérdorin pér té pérmbushur amanetin e fesé dhe
besimit jané t& ndryshme dhe shumé prej tyre jané ravijézuar qarté né Kuran dhe né Sunet. Disa prej
tyre pérfshijné leximin, dhikrin, meditimin, soditjen, punét e mira etj. Té gjitha ményrat e treguara né fe,
té cilat e dérgojné njeriun drejt pérmbushjes sé qéllimit té krijimit té tij, g& éshté adhurimi sa mé i
vetédijshém dhe i vérteté i Zotit, duket se dérgojné drejt njé konceptimi specifik: Feja dhe besimi jané
dicka gé duhen bartur personalisht nga individi, besimtari duhet té véré né Iévizje té gjitha shqisat dhe
dhuntité e tij njohése dhe shpirtérore pér té kuptuar sa mé miré té vértetén gé Zoti ka shpallur pér té
dhe realitetin e ekzistencés dhe fatit té tij né botén tjetér. Askush nuk mund ta mbarté barrén e tjetrit;
besimtari éshté térésisht pérgjegjés pér besimin dhe veprat e tij. Prandaj edhe ai éshté i thirrur
individualisht gé t'i pérmbushé kéto té fundit né ményrén mé té miré, duke ndjekur udhézimet e dhéna
né Kuran dhe Sunet.

Ményra se si né kohét tona ky amanet dhe kjo pérgjegjési e madhe éshté realizuar brenda bashkésisé
sone éshté kryesisht pérmes metodés sé pyetje-pérgjigje. Vitet e fundit metoda e pyetje-pérgjigjeve ka
mbizotéruar skenén xhematore shqiptare, duke eklipsuar daléngadalé metodat e tjera. Vlera gé i éshté
dhéné késaj metode nga né pjesé e mire e hoxhallaréve dhe besimtaréve ka arritur pérmasa té
médha. Né shumé raste ajo ka arritur deri né ekstrem. Prandaj, seanca e pyetje-pérgjigjeve né xhami
éshté béré né shumicén e rasteve ngjarja mé e réndésishme e javés (pas xhumase); ajo éshté fusha
ku duket se imamét tregojné zotésité e tyre dhe konkurrojné me njéri-tjetrin pér prestigj. Pyetje-
pérgjigjet jané béré objekti gé térheq vémendjen mé té madhe té xhematit. Duket se kjo metodé éshté
shndérruar né njé paradigmé.

Né fakt, ajo ka filluar té tejkalojé kufijté e xhamisé. Njé pjesé e miré e imaméve ka filluar t'i kthejé
pérgjigje jo vetém shgetésimeve té xhematit té tij, por edhe té shogérisé né pérgjithési, madje edhe té
pyetésve nga diaspora. Ndonjéheré né xhami, gjaté seancés sé pyetjeve-pérgjigjeve, pérfshihen edhe
pyetjet nga interneti. Né fakt mjetet elektronike duket se jané béré arena e fundit ku ‘pérleshen’
pérgjigjet e hoxhallaréve t& ndryshém. Websitet, facebook-u, youtube-i gélojné nga video dhe audio té

hoxhallaréve té cilét zhvillojné seanca té gjata pyetje-pérgjigjesh. Né disa raste kéto seanca zhvillohen
edhe né televizione, lokale apo kombétare. Madje metoda e pyetje-pérgjigjeve éshté shndérruar né njé
zhanér letrar. Késisoj népér librari hasen njé séré librash té temave té ndryshme fetare, t& kompozuara
sipas metodés pyetje-pérgjigje. Ky fenomen ka arritur pérmasa té paprecedent dhe térheq né po té
njéjtén ményré vémendjen dhe energjité e myslimanéve. Né mungesé té njé termi té pérshtatshém,
kéteé pérdorim dhe konsumim té ekzagjeruar té pyetje-pérgjigjeve do ta quajmé “Islami sipas modelit
pyetje-pérgjigje”. Né vijim, déshirojmé té shqyrtojmé mé né thellési pikérisht kété model.

Islami sipas modelit pyetje-pérgjigje atrofizon dhuntité mé té larta njerézore

Njeriu éshté krijesa mé e larté e Allahut, té cilén Ai e ka béré bartés t& amanetit hyjnor, i ka krijuar
mundésiné té jeté mékémbési (khalifullah) i pérsosur i Tij. Allahu e ka pajisur njeriun me njé séré
dhuntish shpirtérore dhe njohése, té cilat jo vetém ia mundésojné atij pérmbushjen e géllimit té larté té
krijimit té tij, por edhe e dallojné até nga té gjitha krijesat e tjera. Ndér kéto cilési mund té pérmendim
njohjen e zemrés, arsyen, intuitén, ndjenjat, fitrén, aftésité reflektuese, medituese etj. Té gjitha kéto
cilési jané véné né shérbim té njeriut né ményré gé ai té njohé lirisht Zotin dhe po né ményré té tillé té
zgjedhé ta adhurojé até.

Njeriu éshté i obliguar gé t'i kuptojé situatat e jetés duke véné né pérdorim kéto dhunti té larta dhe mé
pas té béjé zgjedhjen mé té miré duke iu larguar sé ligés. Késhtu gé&, né jetén e pérditshme njerézit
pérballen me situata dhe probleme té ndryshme gé kérkojné kuptim dhe veprim. Normalisht, sapo
njeriu pérballet me njé situaté té tillé ai aktivizon té gjitha dhuntité e tij njohése (shpirtérore dhe
racionale) pér ta kuptuar até dhe pér té vepruar né ményrén e duhur. Pas njéfaré kohe, mbi bazén e
rasteve té méparshme té zgjidhura, ai fillon té krijoi njé pérvojé dhe zgjidhja e problemeve té
métejshme béhet mé e lehté. Falé pérvojés sé tij personale dhe pérvojés kolektive, gé pérmblidhet né
urtésiné e tradités, si edhe falé drités gé Allahu i jep besimtaréve gjaté aktit té analizés sé problemeve,
njeriu arrin gé té orientohet né kété boté dhe t€ mos humbé nga vémendja té vértetat né lidhje me
Zotin, botén, shpalljen, njeriun dhe botén tjetér. Sa mé shumé njeriu i pérdor dhe aktivizon dhuntité e tij
té arsyes, fitrés, njohjes sé zemrés, reflektimit, soditjes, etj, ag mé shumé ai arrin té njohé Zotin dhe té
penetrojé né thelbin e vérteté té problemeve gé shfagen gjaté jetés.

Ndonjéheré habitemi se si shumé njeréz nga brezi i vjetér, pa kurrfaré shkollimi a pérgatitjeje
intelektuale, shprehin aftési té admirueshme pér té kuptuar situata té ndryshme dhe pér té shprehur té
vérteta té médha pér Zotin. Ajo gé njihet ndryshe si “urtési popullore”, e pakultivuar népérmjet
shkollimit dhe literaturés, buron pikérisht nga fenomene té tilla. Kjo vjen falé faktit se kéta njeréz jané
mbéshtetur tek kultivimi i dhuntive gqé Zoti u ka dhuruar dhe sé bashku me adhurimin e singerté ata
kané arritur té kené njé firaseh (intuité njohése) té admirueshme. Né kété dukrui shohim té pérmbushur
hadithin e Profetit: “Ruhuni nga firase-ja (intuita shpirtérore) e besimtarit sepse me té vérteté ai shikon
me dritén e Allahut”, — ndérsa mé pas (Profeti) lexoi ajetin: “Né té, vértet ka argumente pér ata gé
mendojné”.[1]

Islami sipas modelit pyetje-pérgjigje shpesh shkon né kundérshtim me kété. Kur njé besimtari gé ndjek
kété metodé i paragitet njé situaté problematike, né pjesén mé té madhe té rasteve ai nuk vé né lévizje
asnjé nga dhuntité qé pérmendém mé lart, por e transferon problemin, né formé pyetjeje, nga vetja e
vet pér tek hoxha. Hoxha e merr problematikén dhe e kalon népér filtrat e dhuntive té tij racionale dhe
shpirtérore dhe e nxjerr prej vetes sé tij né formé po-je ose jo-je, lejimi apo ndalese (me argumentet
pérkatése specifike), dhe mé pas besimtari ndjek até gé hoxha i ka késhilluar. Mirépo, besimtari nuk ka
kuptuar asgjé rreth problemit, ai nuk di as ta njohé dhe as ta shpjegojé até. Kjo &shté njésoj sikur njé

Page 2
Artikull - Erasmusi


http://www.e-zani.com/2012/07/28/islami-sipas-modelit-pyetje-pergjigje/#_ftn1

fémije té vogél gé té pyet se sa béjné 2 + 2, t'i pérgjigjesh duket théné se béjné katér. Duke i dhéné
pérgjigjen pérfundimtare, ti nuk i ke mésuar asgjé atij. Dija né kété rast nuk géndron tek pérfundimi, por
tek procesi aritmetik né bazé té té cilit nxirret pérfundimi. Mirépo, né kété rast, kété proces besimtari
nuk pranon ta béjé veté dhe ia transferon hoxhés, duke gené i kénaqur gé té marré vetém pérgjigjen e
gatshme.

Kjo dukuri ndodh sot pér pjesén mé té madhe té problemeve qé u shfagen besimtaréve. Kjo do té
thoté se, gjaté jetés sé tyre fetare, ata pérdorin pak ose aspak dhuntité mé té larta njerézore dhe, né
vend t'i ushtrojné ato e té fitojné dije nga pérvoja, presin njé produkt t&é gatshém, né formé lejimi ose
ndalimi, nga ana e hoxhés. Kjo bén qé dhuntité e natyrshme njerézore té mpihen, té atrofizohen ose té
pezullohen dhe njeriu, me kalimin e kohés, té humbé kapacitetet e tij njohése. Nése pérgjigjen e merr
nga jashté, dhuntité njohése pushojné sé punuari pér zgjidhjen dhe njeriu béhet gjithnjé e mé i paafté
pér t'i dhéné zgjidhje ¢céshtjeve té tij dhe gjithnjé e mé i varur nga imami. Pér kété arsye dégjojmé
shpesh pyetje groteske, gesharake, banale, pér té cilat mjaftonte njé arsyetim shumé i thjeshté, njé
bonsens minimal, njé intuité bazike pér t'u pérgjigjur. Fatkegésisht, pyetje té tilla jané té shpeshta dhe
vijné si rezultat i mpirjes, atrofizimit apo pezullimit t& dhuntive njohése njerézore gé béhet e mundur si
pasojé e zbatimit té Islamit sipas metodés pyetje-pérgjigje. Pra, njé nga problematikat e késaj metode
éshté se e privon njeriun nga dhuntité gé pérbéjné dallimin e tij ndaj krijesave té tjera, nga dhuntité gé
jané té domosdoshme pér njé jeté té shéndetshme fetare.

Islami sipas modelit pyetje-pérgjigje démton dijen

Ndoshta njé nga arsyet gé né mendjen e xhematit e pérligj mé sé shumti metodén e pyetje-pérgjigjeve
éshté bindja se pérmes késaj metode pérftohet dija. Ekziston bindja se kjo metodé éshté mjeti mé i
miré pér té pércuar dhe pérftuar dije. Ndérkohé gé, nése kjo céshtje do té shqyrtohej pak mé nga afér,
do té arrihej né pérfundimin e kundért, gjegjésisht se né vend gé ta rrisé dhe forcojé dijen, kjo medoté
e mésimit té fesé e démton até.

Kjo dukuri vjen si pasojé e njé zhvlerésimi té pérgjithshém (mé té gjeré se sa xhemati islam) té dijes.
Né shogériné toné dija ka filluar té identifikohet gjithnjé e mé shumé me até gé do ta quaja dija e
lojérave quiz.

Njeréz té ditur ose té mencur sot kané nisur t¢ mbahen ata té cilét mendohet se diné t'i pérgjigjen
pyetjeve rreth imtésive mé té cuditshme. Ata té cilét dalin té parét népér lojérat quiz, qé shfagen népér
media, si objekt kérsherie. Ata jané té afté té diné edhe se sa kopsa ka pasur palltoja e Stalinit, sa
predha pérdorén gjermanét né rrethimin e Stalingradit, sa ushtaré zbarkuan né Normandi dhe sa
bomba u hodhén mbi Berlin, por nuk diné té thoné se cfaré éshté lufta né vetvete, ¢’kuptim ka ajo pér
ekzistencén njerézore dhe ¢faré leksioni nxjerrim, pér shembull, nga Lufta e Dyté Botérore.

Né té njéjtén ményré edhe Islami sipas metodés pyetje-pérgjigje prodhon té njéjtin lloj njeriu “té ditur”.

Ata té cilét jané té dhéné pas késaj metode, jané té afté té thoné pérmendésh dhjetéra pérgjigje pér
mesele té ndryshme, por kryesisht jané krejtésisht té paafté té njohin thelbin e meselesé, celésin qé e
zbérthen até. Njeriu mund té mésojé njé fjalor gjuhésor pérmendésh, por ajo gé do t'ia mésojé vértet
gjuhén nuk jané fjalét e fjalorit, por gramatika, logjika e gjuhés, lidhja konceptuale e fjaléve me njéra-
tjetrén.

Arsyeja pérse Islami sipas modelit pyetje-pérgjigje nuk prodhon dije té vérteté éshté sepse shumica e
pyetjeve té béra nuk jané pyetje té vérteta ose, mé sakté, nuk jané pyetje dijeje. Njé pyetje e vérteté
ose pyetje dijeje éshté ajo pyetje gé vjen pas njé reflektimi dhe pérsiatjeje té gjaté, ku besimtari éshté
munduar té vendosé né funksionim té gjitha aftésité e tij dhe ka ngelur né njé ngérc, té cilin nuk e

kalon dot. Pér kété arsye, ai shkon té pyesé imamin, jo pér té ditur rezultatin pérfundimtar, por pér té
mésuar ményrén se si ta kalojé kété ngérc. Né kété rast imami i tregon rrugén se si té shkojé drejt
zgjidhjes.Ky éshté modeli i njé pyetjeje té vérteté ose pyetje dijeje. Ndérsa né rastin toné, si¢ e thamé
edhe mé lart, shumica e pyetjeve nuk vijné si rezultat i pérsiatjes dhe meditimit personal, por si pasojé
e transferimit té problemeve gé besimtarét u béjné problemeve té tyre tek imamét, duke kérkuar tek
ata pérgjigje pérfundimtare. Rezultati éshté pérftimi i njé dijeje quiz-i, ku besimtari njeh pérgjigjet e
meseleve, por nuk njeh metodén se si arrihet tek ato pérfundime. Pra, ai nuk éshté i ditur dhe ndjekja e
késaj metode nuk ia ka shtuar dijen, por informacionin.

Né fakt, né tekstet fetare nuk gjendet ndonjé e dhéné se dija pérftohet pérmes metodés sé pyetje-
pérgjigjeve, por ama jané té shumté ato tekste fetare gé pohojné se dija pérftohet pérmes leximit,
dhikrit, mendimit, reflektimit, mésimit fetar etj. “Ata qé Allahun e pérmendin me pérkujtim kur jané né
kémbé, kur jané ulur, kur jané té shtriré dhe thellohen né mendime rreth krijimit té giejve e té tokés
(duke théné): Zoti yné, kété nuk e krijove kot, i lartésuar qofsh, ruajna prej dénimit té zjarrit!” (Ali Imran
191).

Metoda pyetje-pérgjigje nuk i jep prioritet faktoréve personalé té lartpérmendur (leximit, mendimit,
meditimit, pérkujtimit etj.), por i jep prioritet marrjes sé pérgjigjeve té gatshme nga hoxhallarét. E gjitha
kjo nuk ndihmon né kultivimin e dijes. Kjo vérehet edhe tek rénia drastike e lexuesve té librave brenda
xhematit, si edhe tek prania e ulét e njerézve né mésimet e dijes gé mbahen né xhami, pérkundér
numrit té shumté té njerézve té pranishém gjaté seancave té pyetje-pérgjigjeve. Pra, kjo metodé
démton elementét kryesoré té pérfitimit té& dijes: leximin e librave, pjesémarrjen né rrethet e dijes si
edhe kultivimin e meditimit, reflektimit dhe thellimit personal.

Islami sipas modelit pyetje-pérgjigje véshtiréson fené

Shumica e njerézve i drejtohen késaj metode pér té gjetur zgjidhje pér problemet e tyre, duke e paré
kété si ményrén mé té kollajté, pér zbatimin e fesé né jetén e pérditshme. Por, né fakt, nése i hedhim
njé véshtrim pak mé té thellé késaj ¢céshtjeje, do té shohim se situata nuk éshté késhtu. Né té vérteté,
ky model i zbatimit té fesé né vend se ta lehtésojé jetén e besimtarit, e véshtiréson até. Kjo sepse, si¢
e kemi pérmendur mé lart, ata qé veprojné késhtu jané té prirur gé pér ¢cdo gjé gé béjné, té pyesin
paraprakisht. Mirépo jeta ka ritmet e saj, situatat jané dinamike dhe jo gjithnjé ka kohé gé ¢éshtja té
kalojé doré pas dore, derisa té merret njé pérgjigje pér té. Kjo bén gé shpesh ata té ndihen ngushté
sepse pérditshméria kérkon zgjidhje dhe vendime té atyperatyshme, ndérsa dhuntité e tyre natyrore
jané té atrofizuara dhe té mpira duke gené se ata jané meésuar gé pérgjigjet t'i marrin népérmjet
imamit. Madje ndodh shpesh gé&, edhe kur ata kané mundési pér té marré vendime individuale, edhe
kur céshtja éshté fare e thjeshté pér té gjykuar individualisht, shumé besimtaré ndihen né faj nése
marrin vendime pa konfirmimin e imamit dhe pezullojné gjithcka deri sa té marrin pérgjigje pér ¢céshtjen.

Né kété ményré, i gjithé ritmi natyror i jetés ngadalésohet dhe ¢éshtjet nuk rrjedhin natyrshém. Pér
shumé besimtaré, e gjithé kjo kthehet né njé bezdi, né njé lodhje dhe véshtirési. E gjithé jeta fetare
ngjan si njé ingranazh gé léviz me véshtirési. Késisoj Islami sipas modelit pyetje-pérgjigje, né vend se
té jeté njé lehtésim pér besimtarét, kthehet né njé véshtirési dhe mundim, duke réné késhtu né
kundérshtim me hadithin e Profetit, gé thoté: “Me té vérteté feja éshté e lehté (e natyrshme), kush
tregohet i ashpér né té, feja do ta mund até” (Buhariu).

Islami sipas metodés pyetje-pérgjigje nuk éshté né pérputhje me Sunetin e Profetit (a.s.)

Ndoshta pika mé e réndésishme éshté fakti se Islami sipas modelit pyetje-pérgjigje nuk éshté né
pérputhje me Sunetin e Profetit (a.s.). Nése do t'i hidhnim njé véshtrim té pérgjithshém Sunetit té
Profetit (a.s.), do té shihnim se tekstet té cilat vlerésojné dhe ¢cmojné kérkimin dhe thellimin né dije,
meditimin, reflektimin, inteligjencén, arsyen dhe njohjen e zemrés jané té panumérta. Njerézit gé
karakterizohen nga kéto cilési jané lavdéruar né dhjetéra ajete kuranore, ndérsa né hadith ata jané
qguajtur trashégimtaré té profetéve. Dallimi i tyre me njerézit e tjeré éshté pérshkruar si dallimi i hénés
me yjet, madje pér ta éshté théné se luten krijesat e Zotit. Prandaj edhe kérkimi i dijes ose dija éshté
konsideruar si obligim pér té gjithé myslimanét.

Né krahun tjetér, tekstet e Kuranit dhe Sunetit né lidhje me pyetjet qé u dalin besimtaréve jané shumé
té pakta dhe shumica e tyre nuk shprehen né ményré aq pozitive né lidhje me kété praktiké. Ajo,
natyrisht, nuk shihet si njé praktiké e ndaluar, por nuk shihet as edhe si njé praktiké né té cilén duhet
ngulmuar. Tekstet fetare tregojné se shmangia e pyetjeve té shumta éshté mé e preferueshme. Profeti
(a.s.) né njé hadith t& mirénjohur ka théné: “...Popujt e méparshém jané shkatérruar nga pyetjet e
shumta dhe nga kundérshtimi i Profetéve té tyre” (Buhari).

Suneti i Profetit (a.s.) na shfaqg njé karakteristiké dalluese: nga njéra ané kemi njé mbitheksim té vlerés
dhe pélqyeshmérisé sé thellimit né dije, t& soditjes, meditimit dhe reflektimit personal, si edhe té
vendosjes né lévizje té té gjitha dhuntive njohése njerézore dhe, nga ana tjetér, kemi njé thirrje pér t'u
pérmbajtur nga pyetjet e shumta, nga té konsideruarit e késaj metode si njé formé kryesore njohjeje
fetare. Pra, Suneti i Profetit (a.s.) na paraget me njé model ku theksi vihet mbi individin, mbi kapacitetet
e tij njohé&se, mbi pérpjekjen individuale pér tu thelluar tek shenjat e Zotit dhe pér té zbuluar vullnetin e
Tij.

Né kété model, mésimi népérmjet pyetjeve shfaget sekondar. Rreth késaj tekstet fetare shprehin
rezerva dhe i paralajmérojné besimtarét nga tejkalimi i masés. Ky model profetik &shté ndjekur edhe
nga selefét, té cilét njiheshin pér pérmbajtjen e tyre nga té bérit pyetje si edhe pér pérmbaijtje nga
dhénia pérgjigje. Jané té mirénjohura transmetimet ku rréfehet mospélgimi i seleféve pér té dhéné
fetva, pér té théné cfaré éshté hallall apo haram. Po ashtu, i mirénjohur éshté edhe fakti qé ata nuk
preferonin t'i jepnin pérgjigje pyetjeve, prandaj i dérgonin besimtarét tek dijetaré té tjeré. Numri i
pyetjeve té cilave ato i pérgjigjeshin ishte vértet i vogél né krahasim me pyetjet gé i paraqiteshin.

Pra, né modelin profetik, té vazhduar nga selefét, individi e sheh veten térésisht pérgjegjés pér fené e
tij dhe angazhohet plotésisht né té kuptuarit dhe pérmbushjen e saj dhe i pérdor pyetjet vetém né raste
té rralla dhe t¢ domosdoshme. Ndérsa né Islamin sipas modelit pyetje-pérgjigje ky realitet profetik
éshté pérmbysur: pyetjet kané zéné njé vend té spikatur, ndérsa |Iévrimi i dhuntive njohése (racionale
dhe shpirtérore) ka dalé né plan té dyté.

Islami sipas modelit pyetje-pérgjigje formon kler

Mé lart pérmendém hadithin sipas té cilit Profeti (a.s.) kishte théné: “...Popujt e méparshém jané
shkatérruar nga pyetjet e shumta dhe nga kundérshtimi i profetéve té tyre”. Dijetarét shpesh e kané
interpretuar kété hadith duke théné se ndalimi i pyetjeve bé&hej si méshiré pér besimtarét, sepse nése
Profeti do t'i pérgjigjej pyetjeve ato do té béheshin pjesé e Sheriatit duke u béré obligative pér té gjithé,
gjé gé do té sillte véshtirési né fe. Po ashtu, lidhur me shkatérrimin e popujve t& méparshém pér shkak

Page 5
Artikull - Erasmusi



té pyetjeve, ata kané pérmendur hebrenjté dhe rastin e lopés, né Suren Bekare, ku pér shkak té
pyetjeve té shumta ata gati sa nuk e pérmbushén urdhrin e Zotit.

Po ashtu, uné mendoj se ky hadith mund té lexohet edhe né njé ményré tjetér, e cila éshté tejet
relevante pér temén toné. Né hadith thuhet se pyetjet e shumta i kané shkatérruar popujt e
méparshém dhe ndér popujt e méparshém mé té afért me myslimanét ishin hebrenjté dhe té krishterét.
Rrjedhimisht, ne duhet té€ shohim se si kjo metodé i ka dérguar ata né devijim. Pér kété, ndoshta na
vien né ndihmé ajeti kuranor ku Allahu (xh.sh.) thoté: “Ata i konsideruan “ahbarét” (rabinét) e tyre,
“ruhbanét” (murgjit e krishteré) e tyre dhe Mesihun (Isain) birin e Merjemes, pér zota pos Allahut”
(Teube, 31). Kur Adij Ibn Hatib (sahabi, i cili asokohe ishte ende i krishteré) dégjoi kété verset nga
Profeti, tha se ata nuk i adhuronin priftérinjté pér zota, por Profeti i tha: “Po, me té vérteté ata jua bénin
harramin hallall dhe jua bénin hallallin harram dhe ju i ndogét. Ky éshté adhurimi gé ju i bénit atyre”.

Jam i mendimit se kjo thénie e profetit shpjegohet mé sé miri pérmes konceptit té klerit. Shpesh thuhet
se Islami nuk ka Kler, por rralléheré shpjegohet se ¢’'nénkupton koncepti i klerit. Né feté ku ekziston
kleri, shpétimi i Zotit nuk prek né ményré té drejtpérdrejté njerézit, por ndérmjetésohet pérmes njé
klase priftérore. Njerézit nuk mund té kontaktojné dhe té hyjné né marrédhénie shpétimi té
drejtpérdrejté me Zotin, por duhet sé pari té kalojné pérmes klasés priftérore. Kjo klasé luan rolin e
ndérmjetésit mes njerézve dhe Zotit. Pa klerin njerézit nuk do t& mund té shpétonin. Ata jané klasa e
njerézve té “shenjté”, té cilét jané té vetmit t& ngarkuar me kuptimin fesé dhe administrimin e shpétimit.
Besimtarét thjesht i besojné atyre dhe ndjekin ¢faré thoté kleri, ata jané grigja dhe kleri &shté pastori.

Ky lloj koncepti bén gé besimtarét, duke ia ngarkuar pérgjegjésiné personale pér fené dhe shpétimin
klasés priftérore, té shképuten nga burimet fetare dhe té mos thellohen né to. Ata béhen té paditur né
fené e tyre dhe ndjekin vetém cfaré udhézon kleri. Duke ia transferuar pérgjegjésiné personale pér
njohjen e fesé priftérinjve, ata béhen thjesht prités pasivé té udhézimeve té klerit. Duke gené késhtu,
ata béhen té varur pothuajse pér gjithcka nga priftérinjté. Es-Sudij, kur e komenton ajetin ku thuhet se
té krishterét dhe hebrenjté i morén rabinét dhe priftérinjté si zota pérvec Zotit, thoté: “I kérkonin késhilla
njerézve (d.m.th. rabinéve dhe murgjve) dhe lané pas shpine librin e Allahut”.

Pyetje-pérgjigjjet jané metoda e preferuar pér té marré nga kleri até gé mendohet si shpétim. Kleri
pyetet dhe ndiget pér té gjitha aspektet e jetés. Me kalimin e kohés éshté krijuar njé shtresé gé e ka
vecuar vetén si e vetmja shtresé e ngarkuar me ¢éshtjet e fesé. Kjo shtresé ka gené Kleri, i cili e shihte
veten si e vetmja shtresé e autorizuar pér té vendosur se cfaré éshté hallall dhe ¢faré éshté haram.
Shpesh, si¢ ka treguar historia njerézore, pér arsye té korrupsionin té brendshém dhe dobésive
njerézore, éshté théné se hallalli éshté haram dhe harami éshté hallall. Ndérkohé&, besimtarét kané
gené té shképutur nga burimet fetare, duke ia deleguar kété kompetencé klerit, duke ndjekur né
meényré té verbér ‘fetvaté’ e tyre. Né kété rast, kleri ka zéné vendin e Zotit né udhézimin e njerézve
dhe né ofrimin e shpétimit, si edhe né pércaktimin e sé lejuarés dhe sé ndaluarés. Prej kétu kuptohen
mé qarté fjalét e lartpérmendura té Profetit, sipas sé cilave, e gjithé kjo do té thoté t'i marrésh
priftérinjté pér zota. Kjo shprehet mé sé miri né tekstin kuranor ku né lidhje me besimtarét qé ndjekin
verbérazi kleriket e tyre thuhet “Disa prej atyre jané analfabeté&, nuk e njohin Librin, pérvec¢ disa
trillimeve dhe flasin vetém me hamendje”. Ndérsa né lidhje me klerin gé i manipulon ata thuhet: ” Mjeré
ata gé me duart e tyre shkruajné Librin, e pastaj thoné:"Kjo éshté prej Allahut” gé pér kété té kené
ndonjé dobi té vogél (materiale). Mjeré ata pér cfaré kané shkruar me duart e tyre dhe mjeré ata pér
cfaré kané fituar” (Kuran 2:78-79)

Islami sipas modelit pyetje-pérgjigje, sidomos kur dérgohet né ekstrem, krijon kler. Imami zé funksionin
konceptual té klerit. Njerézit shképuten nga tekstet fetare dhe bé&hen gjithnjé e mé té varur nga ai.

Marrin né ményré jokritike gjithcka gé ai thoté dhe ndihen gjithnjé rehat me té. Né njé faré ményre,
mendohet se ¢éshtjet e besimit dhe té shpétimit i takojné hoxhallaréve dhe se besimtarét duhet thjesht
té ndjekin cfaré ata thoné. Imamét pérfytyrohen si njé klasé té pérzgjedhurish, té cilét géndrojné midis
Zotit dhe njerézve, duke administruar shpétimin pér llogari té kétyre té fundit. Kjo varési ndaj imamit
mishérohet pérmes kultivimit t& metodés pyetje-pérgjigje.

Tepér pushtet né duart e njé njeriu

Njé tjetér problem i Islamit sipas modelit pyetje-pérgjigje, éshté se kjo metodé delegon tepér pushtet né
duart e njé personi. Imami merr njé pushtet shumé té madh, ai vendos dhe jep verdikt pér fatet
jetésore té pjesés mé té madhe té xhematit té tij. Né kété metodé, besimtarét ia delegojné
kompetencat e tyre (d.m.th. obligimi pér té njohur fené&) imamit dhe i gjithé ky pushtet mblidhet né duart
e tij. Kjo gjé i shndérron ata né figura gjithnjé e mé té pushtetshme. Suksesi i njé imami fillon t& matet
me pushtetin gé ai ka mbi njerézit dhe jo tek kontributi i tij ditunor apo shkrimor. Vémendja
pérgendrohet e gjitha tek figura e tij. N& njé kontekst té tillé, éshté e véshtiré gé imami té thoté “jo”,
“nuk e di”, apo “pyet ndonijé tjetér”.

Ky pérgendrim pushteti né duart e njé personi té vetém pérbén njé rrezik t& madh pér imamin. Njé nga
arsyet pérse selefét i pérgjigjeshin pyetjeve vetém né rastet e domosdoshme dhe njé nga arsyet pérse
ata i druheshin dhénies se fetvave ishte sepse ata ishin té vetédijshém se njé gjé e tillé do té sillte
pushtet, do té térhigte vémendjen mbi ta dhe do té pérbénte njé sprové t&€ madhe pér nefsin e tyre.
Dallimi ndérmjet njé imami gé jep pérgjigje pér hir té pyetésit dhe atij gé jep pérgjigje pér hir té rolit gé
ka marré, éshté i hollé, por implikimet e kétyre dy gasjeve jané shumé téndryshme e té médha. Selefét
i frikésoheshin nefsit njerézor dhe refuzonin té mblidhnin pushtet né duart e tyre, pér shkak té frikés se
kjo mund t'i dérgonte né humbije.

Imami mund té ndihet i detyruar t'i jap pérgjigje pyetjeve sepse késhtu ia do roli, sepse ndoshta mund
t'i humbé vémendja e xhematit apo pushteti gé vjen prej saj, té cilin ai ka mésuar ta shijojé. Té gjitha
kéto, dhe té tjera té ngjashme, jané rrezige shumé té médha gé mund té pércaktojné fatin pérfundimtar
té tyre.

Kur besimtarét e shohin fené si njé obligim personal, gé duhet ta kultivojné veté, kur ata pérpigen té
VENE né lévizje té gjitha aftésité e tyre njohése dhe té thellohen sa mé shumé né dije, atéheré pyetjet
gé ata do t'i drejtojné imamit do té jené mé té pakta, né kété ményré ata do té pérmbushin géllimin e
tyre si edhe do té lehtésojné imamin nga njé sprové shumé e réndé, gé éshté pushteti qé vjen prej
dhénies sé fetvave. Né mendimin toné kjo ishte edhe rruga e ravijézuar nga Suneti i profetit.

Pérmbyllje

Me kété gé kemi théné deri mé tani, nuk déshirojmé té krijojmé pérshtypjen se jemi krejtésisht kundér
idesé sé bérjes sé pyetjeve, apo se déshirojmé ta zhdukim até nga jeta xhematore. Si synim kemi
patur gé té ridimensionojmé rolin qé pyetje-pérgjigja ka filluar t& keté né jetén toné fetare. Pyetjet jané
té natyrshme dhe t& domosdoshme, por kur ato nxirren jashté vendndodhjes hierarkike qé u takon,
atéheré ato shndérron né njé fenomen té démshém.

Nga shqyrtimi yné i shkurtér, u vu re se roli primar né jetén fetare nuk i takon pyetje-pérgjigjes por
kérkimit personal té dijes, reflektimit, soditjes, pérsiatjes, njohjes sé zemrés, firase-s, arsyes, etj. Té
gjitha kéto jané né shérbim té besimtarit, né ményré gé ai té pérmbushé amanetin hyjnor, té plotésojé

géllimin e krijimit té tij, gjegjésisht adhurimin e Zotit, dhe té jeté gjithnjé i orientuar drejt té vértetave
kryesore né lidhje me Zotin, botén, shpalljen, njeriun etj.

Né thelb feja &shté njé pérgjegjési personale, e cila duhet kultivuar nga veté individi. Besimtarét duhet
té fillojné ta shohin veten si bartés t& amanetit fetar dhe té pérpjekjes pér té kuptuar té vértetat fetare.
Ata nuk duhet té zgjedhin “rrugén e shkurtér” té delegimit té késaj pérgjegjésie sublime, sepse nga ajo
varet fisnikéria e tyre dhe shpétimi i tyre pérfundimtar. Preokupimi personal pér fené e bén njeriun mé
té vérteté dhe mé té vetédijshém pér Zotin. Askush nuk duhet t'ia mveshé “barrén fetare” dikujt tjetér,
sado joshése té mundé té duket kjo.

Né momentin kur kjo nuk ndodh, atéheré fillon t& béhet gjithnjé e mé mbizotérues fenomeni qé e
quajtém Islami sipas modelit pyetje-pérgjigje. Ky, si¢c e pamé, shfagte probleme té médha fetare dhe
njerézore. Pasoja e késaj metode éshté pérmbysja e hierarkisé, ku vlerat kryesore (dija, arsyeja,
meditimi, reflektimi etj.) kalojné né sfond, ndérsa pyetje-pérgjigjja béhet element kryesor. Qé&llimi yné
ishte té rivendosnim hierarkiné fillestare, e cila mendojmé se shfaget qartésisht né Sunetin e Profetit
(a.s.). Po ashtu, déshironim ta zgjonim vémendjen e besimtaréve dhe ta drejtonim até drejt kétyre
vlerave prioritare, té cilat i japin peshé individit dhe ku pyetje-pérgjigja nuk eleminohet, por zé vendin e
saj té natyrshém né konceptimin islam té jetés fetare. Si edhe té ndérgjegjésonim hoxhallarét pér
problematikat qé shfag kjo metodé si edhe pér rreziget gé ajo i kanos atyre.

Date Created
20/05/2016
Author
editor_rezi

Page 8
Artikull - Erasmusi



